O DOKUMENTU «POLAZNE OSNOVE STRATEGIJE SIGURNOSTI DRUMSKOG SAOBRAĆAJA FEDERACIJE BOSNE I HERCEGOVINE 2008.-2013.»

Na osnovu dostupnih informacija o teškom stanju u oblasti sigurnosti saobraćaja a naročito velikog broja saobraćajnih nesreća sa smrtnom posljedicom nametnula se potreba studioznog pristupa rješavanju tog problema. 

Neki od dostupnih podataka govore u prilog tome:

	
	Ukupna frekvencija saobraćajnih nezgoda
	Broj poginulih osoba
	Broj teže povrijeđenih osoba
	Broj lakše povrijeđenih osoba

	2002.
	33.417
	400
	2.384
	6.619

	2003.
	35.069
	451
	2.481
	7.665

	2004.
	34.910
	417
	2.241
	7.147

	2005.
	34.520
	377
	1.993
	7.140

	2006.
	35.344
	414
	2.051
	7.905

	UKUPNO
	173.260
	2.059
	11.150
	36.476


Naime (iz gornje tabele)  u vremenskom periodu 2002.-2006. na području BiH desilo se 173.260 saobraćajnih nezgoda u kojima je poginulo 2.059 osoba, a povrijeđeno 47.626 osoba. U ovom periodu nije bilo znatnih odstupanja u kretanju saobraćajnih nezgoda, s tim da je vidljivo u toko 2007. i 2008. povećanje broja poginulih za oko 10 %.

6 god
	7-14
	15-17
	18-24
	25-49
	50-64
	65 i više
	Nepoznata starosna dob

	2003.
	152
	523
	256
	1.654
	3.265
	122
	328
	331

	2004.
	154
	594
	268
	1.769
	3.378
	124
	329
	371

	2005.
	166
	539
	281
	1.834
	3.473
	128
	343
	154

	2006.
	150
	530
	307
	1.679
	3.402
	139
	451
	781

	UKUPNO
	622
	2.186
	1.112
	6.936
	13.518
	513
	1.451
	1.637


Evidentno je (iz gornje tabele) da je najviše nastradalih osoba u saobraćaju mlađe životne dobi (18-24 i 25-49) s kratkim vozačkim iskustvom. Interesantno je to da su i ostali podaci znatno visoki, što nas upućuje na činjenicu da je saobraćajna kultura u našem društvu  na dosta niskoj razini.

Rukovodeći se navedenim činjenicama Federalno ministarstvo unutrašnjih poslova je pokrenulo inicijativu prema Vladi Federacije BiH za izradu strateškog dokumenta «Polazne osnove strategije sigurnosti drumskog saobraćaja 2008.-2013» a koji bi bio osnov za izradu akcionih planova svih subjekata (Federalnih ministarstava prometa i komunikacija, zdravstva, obrazovanja i nauke i Federalnog ministarstva unutrašnjih poslova) čije aktivnosti bi trebale dovesti ili su uskoj vezi sa smanjenjem broja saobraćajnih nezgoda.

Kao rezultat te inicijative a na  osnovu odluke Vlade FBiH formirana je komisija za izradu navedenog dokumenta . Ova komisija koja je bila sastavljena od predstavnika federalnog i kantonalnih ministarstava unutrašnjih poslova, predstavnika federalnog ministarstva za promet i komunikacije te uvaženih profesora sa naših fakulteta je održala veliki broj sastanaka koji su rezultirali  finalnim dokumentom. Ovaj dokument sadržajno predstavlja osnovu za preduzimanje odgovarajućih akcija u cilju poboljšanja sigurnosti saobraćaja i osobito smanjenja poginulih u saobraćajnim nezgodama, a što je opet jedan od uslova za ulazak Bosne i Hercegovine u Evropsku uniju. 

Osnovni cilj, predmet i namjena Polaznih osnova strategije sigurnosti drumskog saobraćaja u Bosni i Hercegovini (2008.–2013.) je da se, primjenom odgovarajućih metoda istraživanja, osigura neophodna kvantitativna i kvalitativna identifikacija kompleksnog sistema sigurnosti drumskog saobraćaja. Opredjeljujući motiv za ovakav pristup je činjenica da je sistem sigurnosti saobraćaja u Bosni i Hercegovini, tako i u Federaciji Bosne i Hercegovine, sa stanovišta programskih i razvojnih osnova neistražen u postojećim uvjetima te je kao takav nepotpuno determinisan.

Za realizaciju elemenata „Polaznih osnova strategije sigurnosti drumskog saobraćaja 2008.-2013.“ obavljena su sveobuhvatna fundamentalna istraživanja po svim osnovama funkcionisanja i razvoja sigurnosti u saobraćaju. Dinamične promjene u okruženju Bosne i Hercegovine (privredne, političke, pravne, tehničko-tehnološke itd.) uzrokovane su nedostatkom adekvatne dokumentacije i istraživanja. U obradi „Polaznih osnova strategije sigurnosti drumskog saobraćaja 2008.-2013.“ korišteni su različiti dostupni izvori kao i dokumentacije koji tretiraju sadašnje stanje sigurnosti drumskog saobraćaja u Bosni i Hercegovini. Iskorišteni su podaci koji se nalaze u okvirima institucija Bosne i Hercegovine, od visokoškolskih institucija (Fakulteta za saobraćaj Univerziteta u Sarajevu), tako i podaci ministarstava unutrašnjih poslova, direkcija za ceste, statističkih zavoda i dr. Također, obavljeno je i neposredno proučavanje sistema sigurnosti zemalja iz okruženja BiH, kao i strategijski pravci sigurnosti u saobraćaju Evropske unije. 

U sadašnjim uvjetima postoje sve nužne pretpostavke i realne mogućnosti za uspješnu realizaciju svih u studiji izloženih ciljeva i zadataka prihvatanjem državnih i entitetskih opredjeljenja u ovoj oblasti. 

Isto tako, sigurnost u saobraćaju kao dinamičan sistem nalaže potrebu preduzimanja adekvatnih inicijativa i mjera u narednom periodu, kao prirodan nastavak istraživanja u okvirima sistema sigurnosti, što podrazumijeva otvaranje procesa i osiguravanjem sistematskih tematskih istraživanja vezanih za unapređenje i optimalan razvoj sistema sigurnosti u Bosni i Hercegovini.    

U finalnom dokumentu, istaknut je primarni cilj a to je smanjenje broja saobraćajnih nesreća i smanjenje broja poginulih u saobraćajnim nesrećama za 30 % u narednih 6 godina što je 5 % na godišnjem nivou.

Na osnovu prezentovanih podataka (na gornjem dijagramu) , sa jasno preciziranim ciljevima u segmentu sigurnosti drumskog saobraćaja, odnosno sa smanjenjem ukupnog broja saobraćajnih nezgoda u periodu od 6 godina za oko 30 %, ukupan broj saobraćajnih nezgoda u 2013. godini iznosio bi oko 24.680, odnosno manje za oko 8.500 saobraćajnih nezgoda u odnosu na 2007. godinu. Takva promjena smanjenja broja saobraćajnih nezgoda imala bi za posljedicu smanjenje broja nastradalih u saobraćajnim nezgodama, kako poginulih tako i ozlijeđenih osoba. 

Gledano u segmentu broja poginulih u saobraćajnim nezgodama u Bosni i Hercegovini sa poduzetim adekvatnim mjerama u vremenskom periodu od 2008. do 2013. godine, broj poginulih bio bi umanjen sa 429 na 312, odnosno bilo bi za oko 117 manje poginulih osoba do 2013. godine, u odnosu na 2007. godinu. 

Isto tako, neophodno je naglasiti da bez poduzetih adekvatnih mjera na polju sigurnosti u drumskom saobraćaja u narednom periodu podrazumijevalo bi se povećanje kako ukupnog broja saobraćajnih nezgoda tako i broja poginulih. Prema ovom prognoziranom razvoju broja saobraćajnih nezgoda na području Bosne i Hercegovine u 2013. godini, imali bismo oko 49.731 saobraćajnu nezgodu, odnosno 572 poginule osobe, što svakako ne treba dozvoliti.

Naprijed navedeni podaci poboljšanja stepena sigurnosti u drumskom saobraćaju Bosne i Hercegovine do 2013. godine podrazumijevali bi također da bi BiH bila svrstana u zemlje sa srednjim brojem saobraćajnih nezgoda i brojem poginulih u saobraćajnim nezgodama u Evropi.

